
Sprawnosć w Europje dźe 
jenož z Lěwicu
9. junija wolimy Europski parlament. 
Lěwica nastupi za socialne wusměr-
jenje EU a zo by so bohatstwo w Eu-
ropje sprawnje rozdźěliło. My wojuje-
my za sprawnosć při škiće klimy a za 
měr. Knježerstwo a prawicarske pru-
dy wabja za wjace brónjenja, sylniše 
wójska a za wyše płoty wokoło Euro-
py. Starosće ludźi so lědma jewja: 
Wšědny dźeń wjace njefunguje. 
Kóšty za změnu energije so nabrěm-
jenjeja tym, kotřiž maja hižo sta-
rosćow dosć. Naša wizija za Europu 
je hinaša: My wojujemy za wjace do-
bra za wšěch, za wjetšu sprawnosć, 

wjace runosće. Za chorownje a hla-
darnje, kotrež njejsu objekt wikowan-
ja na bursach Europy. Za bliskowob-
chad, kotryž funguje a kiž je za 
wužiwarjow bjezpłatny. Za železnicu, 
kotraž Europu zwjazuje. Za to, zo je 
wulke bohatstwo w Europje wšitkim 
na dobro. A to hodźi so zwoprawdźić. 
Hdyž smy zhromadnje sylni. Sylniši 
hač prawicarscy, kotřiž chudšich abo 
ćěkancow jako winikow deklaruja. 
Sylniši hač lobbyje, kotrež zajimy 
koncernow a wjace brónjenja na 
prěnje městno stajeja. Za to prosymy 
wo Waš hłós.

Klimu škitać, nic profity  
koncernow
Wuwiće klimy wohrožuje přežiwjenje 
našich dźěći na planeće. Čim bohatši 
ludźo su, ćim wjace CO2 wustorkuja. 
100 koncernow zawinuje najwjetši 
dźěl wupucha CO2. Zwjazkowe 
knježerstwo njezdokonja, so z tutymi 
nawjetšimi zawinowarjemi změny 
klimy nasadźować. Předewzaća 
dóstawaja statne spěchowanje, zo 
bychu swoju produkciju na klimje 
přihódne wašnje přestajili. Dobytk a 
diwidendy du nadal do priwatnych 
kapsow.
Płaćizna za CO2 trjechi wosebje 
tych, kotřiž dyrbja tak a tak hižo 
hladać, hdźe wostanu – za super-

bohatych su to drobne fenki.
Lěwica sej žada: jasne směrnicy  
za předewzaća a woprawdźite 
alternatiwy za ludźi. My wojujemy  
za změnu we wobłuku energije z  
pomocu powšitkownje wužitnych 
producentow energije a socialnje 
staflowanych płaćiznow. Za klimje 
tyjace přestrukturowanje hospo
darstwa, kotrež zaruča derje płaće-
ne dźěłowe městna. Zo njebychu  
so płaćizny dla CO2 ludźom nabrěm-
jenili, žadamy sej socialny klimowy 
pjenjez, kiž ludźi z niskej a srěnjej 
mzdu wosebje podpěruje.

Profity koncernow razantnje stupaja. 
Mzdy nic. Kóšty za podruž, jědź, 
bencin, milinu a tepjenje eksplo-
děruja. Mnohim ludźom pjenjezy hač 
do kónca měsaca wjace njedosahaja. 
Wjace hač 100 milionow ludźi w Eu-
ropje dźěła za nisku mzdu přirunujo 
z mzdami konkretneho kraja. W 
Němskej je kóždy/a šesty/a, we 
wuchodnej Němskej kóždy/a třeći/a 
w połnym dźěłowym zawjazku. 
Predewzaća niske mzdy w druhich 
krajach EU zwužitkuja, zo bychu 
swój dobytk množili. EU sej žada,  
zo so chudobne mzdy njepłaća a  

zo su po móžnosći wšitcy přistajeni  
z tarifowym zrěčenjom škitani.  
W Němskej njeje to ani połojca.  
Ale knježerstwo Němskeje nječini 
ničo. Zakonska minimalna mzda by  
w Němskej wjace hač 14,14 eurow 
wučinjeć dyrbjała. Lěwica sej žada: 
Zwyšić na 15 eurow!
W dźěłowym swěće ćišć přiběra a 
hora njepłaćenych nadhodźin rosće. 
Lěwica wojuje za dźěło, kotrež so k 
žiwjenju hodźi: za 4dnjowski dźěło-
wy tydźeń abo ca. 30 hodźin wob 
tydźeń. Z połnym wurunanjom mzdy 
a wjace personalom.

Mzdu za žiwjenje,  
nic za přežiwjenje

Wjace hač 120 milionam ludźi hrozy 
chudoba – jednomu ze štyrjoch 
dźěći w Europje. Chudoba ma 
wšelake wobliča: Wuměnkar/ka 
zběra prózdne bleše. Swójby, kiž sej 
dowol dowolić njemóža. Dźěći sedźa 
bjez snědanje w šuli. Někotři ludźo 
bydla na hasy. Mnozy chudźi dźěłaja 
za nisku mzdu w bohatšich krajach, 
jako pomocnicy na žnjach abo jako 
hladarjo w słužbach 24 hodźin wob 
dźeń. 
Chudoba přeco woznamjenja, zo je 
knježerstwo zaprajiło. EU dyrbi so 
wo to starać, zo so we wšěch 
statach socialna syć wěstoty stwori: 

Socialne wukony a zakonska mini-
malna mzda dyrbja škit před chudo-
bu garantować. Za Němsku sej 
žadamy: Renta a socialne přiražki 
njesmědźa niše być hač 1.200 €! 
Socialna wěstota je wuměnjenje za 
čłowjeka hódne žiwjenje. Hdy bychu 
koncerny a bohaći tomu přinošować 
dyrbjeli, je to financujomne. My so za 
dobre socialne wukony zasadźujemy 
a za to, zo ludźo na socialne wukony 
připokazani njejsu: Hdyž mjenujcy 
mzdy a renty za dobre žiwjenje do-
sahaja. Dokelž su zjawne posłužby 
bjezpłatne. A hdyž stej bydlenje a 
energija zapłaćomnej.

Chudobu wotstronić

Naš  
načolny team  
za Europu

Škitany być
Štož naše derjeměće wohrožuje, 
njejsu ćěkancy, ale super-bohaći, 
kotřiž swoje zamóženje w dawko-
wych oazach chowaja. My chcemy, 
zo so mrěće na hranicach EU skónči 
a nochcemy, zo so ludźo w morju za-
tepja. Mjezynarodne prawo na morju 
woznamjenja winowatosć, ludźi, 
kotřiž su w morju w nuzy, wuchować. 
Chcemy, zo so to zjawnje, spu-
šćomnje a legalnje organizuje. Chaos 
na hranicach je wuraz toho, zo je po-
litika zaprajiła. Trěbne su spušćomne 
azylowe jednanja, kotrež wotpowě-
duja mjezynarodnemu prawu a čło-
wječim prawam. Kóšty dyrbja so w 
EU sprawnje rozdźělić. Komuny, ko-
trež ćěkancow přijimuja, dyrbja při-
datne pjenjezy dóstawać.

Čakanje na termin pola lěkarja abo 
za operaciju, čakanje w nuzowej 
ambulancy. Strowotniski personal 
dźěła přez swoje mocy, wucycani so 
wšelacy tutoho powołanja wzdadźa. 
To w Němskej njeje wuwzaće.Chudźi 
ludźo husćišo na chronisku chorosć 
ćerpja a njejsu tak dołho žiwi. Tak je 
tomu w Europje  tež w Němskej.
Lěwica wojuje wo za lěpše zastaran-
je za wšěch, njewotwisnje wot do-
chodow. Druhe europske kraje wjace 
pjenjez do strowotniskeho systema 
inwestuja, maja – hladajo na ličbu 

pacientow – wjace personala, kotryž 
dóstawa lěpšu mzdu. To je derje za 
personal a za pacientow.
Lěwica chce hladanje a strowotni-
stwo na dobro wšitkich wusměrić – 
woboje njesmě europskim prawidłam 
wubědźowanja podležeć. Chorownje 
a hladarnje njesmědźa swój dobytk 
akcionaram wupłaćeć směć. Tute 
pjenjezy dyrbja wróćo do strowotni-
stwa a hladanja. EU dyrbi srědki po-
skićeć a komuny při tym podpěro-
wać, zo so priwatizowane chorownje 
zaso do zjawneho sektora wróća.

Žane profity na kóšty  
strowoty

wot lěwa do prawa 
Özlem Alev Demirel 
Gerhard Trabert 
Martin Schirdewan 
Carola Rackete



Najbohatši jedyn procent ludnosće 
wobsedźi nimale połojcu bohatstwa 
Europy. Korona, wójna a krizy su za 
mnohich ludźi rěkali: mjenje pjenjez 
a wjace starosćow. Zamóženstwo 
bohatych je hobersce rozrostło. 
Čehodla? Dokelž su mnohe kraje – 
tež Němska – dawki za bohatych 
znižili. Dokelž su płaćizny za podruž, 
milinu a žiwidła horentnje stupali a 
dokelž knježerstwo hoberske sumy 
do brónjenja tyka. To čini wobsedź-
erjow a akcionarow koncernow 
bohatych. By-li Němska dawk za 
zamóženje zaso zawjedła, bychu 
šulske rjadownje mjeńše a zjawny 
bliskowobchad tuńše byli a w 

pěstowarnjach a hortach by wjace 
městnow było. 
Njerunosć mjez horjeka a deleka  
přiběra. Tež njerunosć mjez statami 
w EU. To je špatnje za ludźi, to je  
špatnje za zhromadnosć w EU a  
je špatnje za demokratiju.
My chcemy, zo so dawki za dobytki 
koncernow a na zamóženje a 
dźědźinstwo super-bohačkow 
wšudźe w EU zwyši. W Němskej 
žadamy sej dawk na zamóženje wot 
1 miliona eurow sem (dołh wotličeny). 
Zamóženje, kotrež je wyše hač jedna 
miliarda eurow, ma so z 12 procenta-
mi zdawkować. Žadyn čłowjek nje-
trjeba wjace hač 999 milionow eurow.

Bohatstwo, kotrež słuži wšitkim

Rjadownje w šulach su přewulke.
Hdyž je wučerka chora, wučba 
wupadnje. Je ćežko, městno w 
pěstowatni abo horće dóstać. Ku-
błarki a kubłarjo dźěłaja na limiće. 
Dotalne bydlenje je za swójbu dawno 
hižo přemałe – zapłaćomnych 
wjetšich bydlenjow njeje. Fungowacy 
bliskowobchad z busom a železnicu, 
samo gmejnsku abo měšćansku 
biblioteku a kulturny centrum za 
młodźinu? Na mnohich městnach 
klinči to kaž utopija. Dobre zjawne 
posłužby su to, štož ludźi a towarš-
nosć hromadźe dźerži. Abo tež nic. 
Štóž móže sej to dowolić, sćele  

dźěći na priwatnu šulu, kupi sej 
swójske bydlenje. EU ćišći na pri
watizowanje, zjawne słužby pře-
wostaja wikam. To je wšudźe w EU a 
w našim wšědnym dnju swoje slědy 
zawostajiło: priwatne je drohe. Lěwi-
ca chce so wo to starać, zo so primat 
priwatizowanja a orientowanje na 
profit z EU-zrěčenjow zminje. My 
wojujemy wo dobre zjawne słužby  
z dosć personalom a za dosć za-
płaćomnych bydlenjow. Za kubłanje 
bjez popłatka. Za zjawnje a pow
šitkownje wužitnje organizowane 
strowotnistwo a hladanje.

Skrućeć to, štož ludźi a to-
waršnosć hromadźe dźerži

Derje wutwarjeny bliskowobchad – 
za wšitkich a bjezplatny. To je derje 
za nas, za naše města a za klimu. My 
chcemy wšudźe w EU zjawny blisko-
wobchad wutwarić a wón ma bjez-
platny być. Trěbne su inwesticije we 
wysokosći miliardow eurow za wjace 
linijow, za bjezbarjernosć, za husty 
takt, lěpše zwiski na wsy a lěpše 
dźěłowe wuměnjenja za 
sobudźěłaćerjow. Potom by blisko-
wobchad woprawdźe alternatiwa za 
awto był a wšitcy bychu mobilni byli. 
Z derje fungowacej železnicu bychu 
so regiony Europy zbliželi a čary, po 

kotrychž ludźo kóždy dźeń na dźěło 
jězdźa, hodźeli so wutwarić.
Lěwica chce, zo budźe železnica 
najwažniši wobchadny srědk w Eu-
ropje: z lěpšimi syćemi kolijow a mo-
dernymi wagonami, z přijomnymi nó-
cnymi ćahami. A to wšo za přihódnu 
płaćiznu. Potom budźe ćah wo-
prawdźe alternatiwa za lětanje. So-
cialnje sprawny škit klimy rěka: eks-
ces super-bohatych stopować. 
Priwatne jety a mega-čołmy chcemy 
w EU zakazać! Zniženje dawkow za 
kerozin za lěty chcemy wotstronić.

Bjezpłatny bliskowobchad 
město priwatnych jetow

Shell, Lidl a druhe koncerny su za 
čas wójny a energijoweje krizy płaći-
zny zwyšili. Žiwidła su so wo třećinu 
podróšili, energija wo połojcu. Nad-
měru wysoke płaćizny buchu wotpo-
padnjene z dawkow. Ludźo, kotřiž 
dawki płaća, su přiwšěm w zymnišej 
stwě sedźeli. Inflacija njeje přirodna 
katastrofa. Zwyšenje płaćiznow 
woznamjenja: My dyrbimy wjace 
płaćić - koncerny maja wjetše profi-
ty. Lěwica chce tomu zadźěwać, zo 
maja wšelacy z krizy profit. A to dźe: 
Hdyž so přehnate dobytki, kiž kóšty 
předewzaća za kapital přesahuja,  
z pomocu dawkow wotstronja, 

wotpadnje motiw za zwyšenje płaći-
zow. Žadamy sej w EU dawk za tutón 
dobytk we wysokosći 90 procentow 
na wšitke ekstra-profity. Płaćizny za 
milinu a płun njesmědźa so regula
rijam wikow přewostajić. Chcemy 
socialnje staflowane płaćizny. Mje-
zynarodny wulkokoncern płaći w EU 
přerěznje 19 procentow dawkow, 
pjekar w susodstwje nimale 30 pro-
centow.  My chcemy dawkowe oazy 
a wuhibanje dawkam zadźěwać. EU 
přez to kóžde lěto 835 miliardow 
eurow přisadźi. My chcemy, zo płaća 
wulke firmy w Europje jednotny 
minimalny dawk.

Profity wobmjezować,  
dawkowe oazy wotstronić H

Wjele ludźi je šokowanych, zo je 
Putin Ukrainu nadpadnył a zo tam 
wójnu wjedźe. EU wšitkim statam 
kaza, zo bychu wjace pjenjez do 
nowych brónjow tykali. Knježerstwo 
Němskeje je zwjazkowej woborje 
spěšnje 100 miliardow eurow k 
dispoziciji stajiło. Wuslědk za wše
lakich je na jednej stronje: ekstra-
dobytk za brónjensku industriju, 
hódnoty akcijow su wo dźesać króć 
stupali. Na druhej stronje wuskutk za 
nas: krótšenje renty, chudoba dźěći, 
přemało personala w strowotnistwje 
a hladanju a bydlenja njedosahaja. 
Etat za brónjenje stupa, planowane 

zakładne zastaranje za dźěći je 
šmórnjene. Nětko so rěči wo atomo-
wych brónjach a přizemskich wój-
skach. Eskalacija pokročuje, mrěće 
dźe dale. Štóž eskalaciju jako kmany 
srědk wobhladuje, riskuje swětowu 
wójnu. Lěwica chce, zo so wójna jako 
srědk politiki wotpokaza. Trěbne su 
jednanja wo měr město toho, zo so 
hišće wjace brónjow dodawa. Chce-
my, zo so atomowe brónje zakazaja. 
Hdyž zastupjerjo hospodarskeje lob-
by twjerdźa, zo dyrbimy so rozsudźić 
mjez “kanonami abo butru”, prajimy 
my: “Butru za wšitkich!” Kónc z 
dalšim brónjenjom!

Do měra inwestować,  
nic do wójny

Wostanjemy w 
zwisku
Instagram: @dielinke
TikTok: @die.linke
X: @dieLinke
YouTube: @dielinke
Facebook: linkspartei

Bürger*innentelefon:
030 24 00 99 99

kontakt@die-linke.de
www.die-linke.de

Partei Die Linke
Kleine Alexanderstraße 28
10178 Berlin V.

